
“langkah demi langkah, dari awal sampai akhir” 

Panduan Mengaktifkan Akaun Paypal & 

Proses Upgrade ke Akaun Premier 
 

Kandungan: 

Bahagian 1 : Pendaftaran Akaun PayPal 

Bahagian 2 : Menambah Kad Kredit / Kad Debit Ke Akaun PayPal 

Bahagian 3 : Proses Verifikasi Kad Debit / Kad Kredit – Expanded Used Number 

Bahagian 4 : Proses Naik Taraf Akaun Personal Ke Akaun Premier 

 

Di dalam tutorial mudah dan ringkas ini, anda akan mempelajari bagaimana untuk 

mengaktifkan akaun paypal anda. Untuk tujuan itu, sila daftar akan paypal anda 

terlebih dahulu di http://www.paypal.com. Jika anda sudah mempunyai akaun paypal 

dan belum menambah kad debit ke akaun paypal anda, teruskan ke Bahagian 2 .  

 

Sila ikut langkah demi langkah terutama di bahagian penambahan kad debit. Di 

bahagian inilah ramai yang mengadu tidak berjaya melakukannya, yang mana ia 

berpunca daripada tidak melakukan proses tersebut dengan cermat dan mengikut 

langkah yang betul. 

 

BAHAGIAN 1  

MENDAFTAR AKAUN PAYPAL BAGI NEGARA MALAYSIA 

 

Langkah 1: 

Klik Sign Up Now!  

Langkah 2: 

Pilih Country (negara) iaitu Malaysia  & kemudian klik Start Now  di bahagian Premier 

Akaun. 

 

 

Langkah 3: 

Isi borang yang menghendaki anda memasukkan maklumat yang tertentu. Pastikan 

anda mengisi maklumat yang betul. Bagi bahagian Primary Currency , kekalkan 

U.S. Dollars. 

 

 

Selesai mengisi maklumat anda, tekan butang Sign Up . 

Langkah 4: 

Anda akan diminta mengisi maklumat mengenai kad debit / kad kredit anda. Jika 

anda sudah memiliki kad debit, sila rujuk bahagian 2  untuk panduan menambah kad 

anda ke akaun paypal anda. Jika anda belum memiliki kad debit / kad kredit, anda 

hanya perlu tekan Cancel dan anda boleh menambah maklumat kad debit anda di 

lain kali setelah anda mempunyai kad. Untuk Bahagian 2 dan 3. anda perlu 

mempunyai kad debit terlebih dahulu sebelum melakukan langkah yang diterangkan. 

 

 
…….. (form tidak ditunjukkan secara keseluruhan)…….. 

 

Langkah 5: 

Untuk bahagian 1 ini, saya mengandaikan anda belum mempunyai kad debit / kad 

kredit atau ingin memasukkan maklumat kad anda kemudian. Jadi, tekan butang 

Cancel dan anda akan dibawa ke halaman yang menyatakan anda telah berjaya 

mendaftar akaun paypal. 

 

Tahniah!! Anda telah berjaya mendaftar. Tetapi belum selesai. Sila aktifkan akaun 

anda terlebih dahulu melalui link yang dihantar ke emel anda. Anda boleh menutup 

laman di atas. 

Langkah 6: 

Buka emel anda dan buka emel dari paypal. 

 

 

Kemudian, di dalam emel terebut akan ada link url untuk mengaktifkan akaun paypal 

anda. Klik link tersebut. 

 

 

Langkah 7: 

Anda akan dibawa ke laman web paypal dan dikehendaki memasukkan password 

akaun anda seperti yang anda masukkan semasa pendaftaran akaun di awal tadi. 

Selepas mengisi password, tekan butang Confirm . 

Langkah 8: 

Kemudian, anda akan dinyatakan bahawa anda telah berjaya mengesahkan emel 

anda. Klik butang Continue. 

 

Kemudian, anda akan dibawa ke bahagian akaun paypal anda: 

 

 

Tahniah, anda telah berjaya mendaftar paypal. Teruskan ke bahagian ke-2 iaitu 

untuk menambah kad debit atau kad kredit anda ke dalam akaun paypal. 

 

Perhatikan imej di atas, akaun anda adalah unverified . Kekurangan jika belum 

verified adalah, kesulitan untuk anda berurusan dengan pelanggan atau pembeli di 

internet menggunakan paypal atas alasan kepercayaan dan security.  

 

Oleh itu, pastikan anda mempunyai sekurang-kurangnya kad debit jika tidak mampu 

memiliki kad kredit. Kad debit boleh didapatkan di bank Public Bank iaitu Kad Debit 

Visa Electron atau dikenali juga dengan PR Advantage untuk mengesahkan (verify) 

akaun anda ini. Untuk melakukan perniagaan internet atau melakukan pembelian 

online, kad debit sudah memadai. Semasa ebook ini ditulis, kad debit Public Bank 

adalah yang terbaik dan amat dicadangkan. Di bahagian ke-2, kita akan melakukan 

penambahan kad debit. Untuk itu, anda perlu mempunyai kad debit atau kad kredit 

terlebih dahulu sebelum melakukan proses atau langkah yang seterusnya. 

Untuk memohon kad debit, sila ke bank Public Bank dan tempoh untuk kad debit 

tersebut siap paling cepat adalah satu minggu hingga ke dua minggu, atau paling 

lama adalah sebulan, namun bergantung kepada keadaan tertentu. Jika anda telah 

mempunyai akaun simpanan Public Bank, anda digalakkan memohon kad debit 

mereka kerana anda boleh menyemak transaksi kad debit anda terus secara online 

dan melakukan pemindahan wang ke kad debit anda terus melalui akaun simpanan 

anda. 

 

Untuk memohon kad debit Public Bank, anda tidak perlu membuka akaun bank 

simpanan dengan mereka kerana akaun untuk kad debit adalah berasingan dengan 

akaun simpanan. Bayaran untuk mendaftar kad debit adalah RM24 untuk setahun. 

 

Tip:  Sebaik sahaja anda mendapat kad debit tersebut, isi (tambah nilai) kad tersebut 

dengan sejumlah wang sekurang-kurangnya RM50 kerana, untuk melakukan 

pembelian, Public Bank mensyaratkan kad tersebut mempunyai baki mininum RM25 

ke atas baru anda boleh membuat pembelian (menggunakannya). RM50 adalah 

cadangan saya sahaja, namun terserah kepada anda untuk menambah-nilai kad 

debit anda dengan apa sahaja jumlah. Namun satu panduan untuk anda, jangan 

terlalu isi dengan jumlah yang besar seperti ribuan ringgit melainkan anda ingin 

menggunakannya terus untuk pembelian. Ini adalah langkah keselematan jika kad 

debit dicuri atau berlakunya kecurian no kad kredit dan maklumat yang berkaitan. 

 

Jadi, untuk melakukan pengaktifan akaun PayPal, anda mesti mempunyai jumlah 

wang yang cukup di dalam kad debit. Untuk pengaktifan, paypal akan kenakan caj 

sebanyak  $1.95 iaitu sekitar RM7.++ ke atas akaun kad debit anda. 

 

Sebarang pertanyaan dan kemusykilan mengenai kad debit ini, sila hubungi pihak 

Public Bank untuk maklumat lanjut. 

 

Penafian:  Segala info mengenai kad debit ini adalah benar semasa ebook ini ditulis. 

Dan saya (penulis) tiada kaitan secara langsung dengan pihak bank dan saya tidak 

bertanggungjawab jika berlaku sebarang kerugian atau masalah teknikal kepada 

anda dengan maklumat sebegini. Saya hanya berkongsi berdasarkan pengalaman 

saya sahaja. Harap maklum. 

BAHAGIAN 2  

MENAMBAH KAD DEBIT KE DALAM AKAUN PAYPAL 

 

Langkah 1: 

Di bahagian utama akaun anda, klik menu Add Credit Card . 

 

 

Langkah 2: 

Kemudian, sila isi maklumat akaun kad debit dan alamat yang sama seperti di akaun 

kad debit anda. Maklumat First Name dan Last Name akan terpapar secara 

automatik. 

LAKUKAN DENGAN CERMAT!  Anda perlu cermat di dalam mengisi borang di atas. 

Pastikan mengisi nama dan alamat sama dengan di akaun kad debit anda. Gunakan 

nama yang terpapar pada kad debit anda. Jika nama anda Mohd Hakim pada atas 

kad, masukkan Mohd Hakim pada ruang First Name dan jangan tersilap eja 

walaupun satu huruf. Begitu juga dengan alamat, masukkan alamat seperti di akaun 

kad debit anda iaitu seperti yang anda berikan semasa pendaftaran kad. Satu tip, sila 

rujuk surat atau dokumen yang disertakan bersama dengan kad semasa anda 

mendapatkannya. Pada dokumen tersebut ada tertera alamat bagi akaun kad debit 

anda. Gunakan alamat tersebut. 

 

Begitu juga dengan lain-lain maklumat penting seperti no. kad debit dan expired 

card. Bagi kad debit Public Bank, tarikh expired adalah 5 tahun daripada tarikh 

pengeluaran kad. Bukan setahun. Untuk mengelak kesilapan, rujuk maklumat 

nama, no kad dan tarikh expired di atas kad . Manakala untuk alamat pula sila 

rujuk dokumen yang berkaitan . Lakukan dengan cermat langkah 2 ini!  

 

Sebelum menekan butang Add Card di langkah ketiga, semak beberapa kali terlebih 

dahulu segala maklumat yang telah anda masukkan. Pengalaman saya, PayPal 

begitu sensitif jika anda berulang-ulang kali melakukan proses add card (langkah 2 

ini). Akhirnya, mereka akan ‘black-list’ (block) kad debit anda tanpa sebarang sebab 

munasabah. Jadi, lakukan dengan sabar dan cermat. �  

 

Langkah 3: 

Setelah mengisi semua ruang dengan BETUL DAN TEPAT, tekan butang Add Card . 

 

 

Langkah 4: 

Jika tiada masalah dengan maklumat yang anda masukkan di langkah kedua, akan 

dipaparkan pernyataan bahawa anda berjaya memasukkan maklumat kad debit anda 

ke dalam akaun paypal anda. Tahniah! 

Namun, tugas anda belum selesai lagi. Pastikan anda melakukan langkah di 

Bahagian 3 tutorial ini iaitu mengesahkan kad debit yang anda masukkan ke akaun 

paypal anda adalah betul-betul milik anda. Untuk tujuan ini, paypal akan memberikan 

nombor transaksi pada penyata (statement) kad debit anda, yang dipanggil 

Expanded Used Number  yang terdiri daripada 4 digit. 

 

Jangan tutup dahulu windows / browser bagi langkah di atas, kita sambung di 

bahagian ke-3 seterusnya. Di bahagian 3, anda akan lakukan proses untuk 

mendapatkan Expanded Used Number  tersebut. 

BAHAGIAN 3  

PROSES VERIFIKASI KAD DEBIT / KREDIT – EXPANDED USE D NUMBER 

 

Langkah 1: 

Untuk itu, klik butang Get Number  seperti imej di bawah. 

 

 

Untuk mendapatkan expanded number, PayPal akan kenakan caj sebanyak $1.95 

USD kepada akaun kad debit / kad kredit anda. 

 

Langkah 2: 

Jika tiada sebarang masalah, akan diberitahukan bahawa expanded used number 

telah dihantar iaitu akaun kad debit anda telah dicaj sebanyak $1.95 USD. Dalam 

tutorial ini, kita akan menggunakan aplikasi Channel-e yang mana kad debit yang 

digunapakai adalah mastercard (yang saya gunakan). 

 

Nota 1:  Semasa versi pertama ebook ini ditulis, kad debit BCB SmartCash bersama 

online statement di channel-e masih boleh digunakan secara online. Namun saya 

akan gunakan contoh transaksi pada online statement Channel-e semasa saya 

mengaktifkan akaun paypal saya sebagai contoh pembelajaran untuk anda. 

Nota 2:  Saya amat mencadangkan anda memohon kad debit Public Bank bersama 

dengan online banking-nya kerana anda dapat melihat statement kad debit anda 

hanya melalui online. Tanpa menggunakan online banking mereka, anda hanya 

mendapat statement kad debit sebulan sekali melalui pos. Jika menunggu statement 

melalui pos, anda perlu menunggu selama sebulan, tetapi tidak di statement online, 

dalam beberapa hari sahaja anda sudah dapat melihat penyata transaksi kad debit 

anda. Caj yang dikenakan oleh PayPal pula akan dimasukkan ke statement online 

lebih kurang dalam 4 hari. Sila rujuk pihak Public Bank mengenai online banking dan 

online statement bagi kad debit PRadvantage anda. 

 

 

 

Seperti yang dinyatakan di atas, tempoh untuk transaksi ini wujud di statement online 

anda adalah selama 4 hari atau anda perlu menunggu statement melalui pos sampai 

ke rumah anda. Langkah seterusnya, klik butang Continue  seperti imej di atas. 

 

Langkah 3: 

Anda akan dipaparkan mengenai kad debit yang telah anda masukkan. 

Langkah seterusnya, anda perlu menunggu selama empat hari jika anda 

menggunakan online statement seperti di channel-e bagi mendapatkan ‘expanded 

used number’. Sambung langkah 4 di bawah sebaik sahaja anda mendapat number 

tersebut. 

 

Langkah 4: 

Biasanya dalam 4 hari, anda akan mendapat number yang dinyatakan di atas. Dalam 

tutorial ini, saya menggunakan channel-e (aplikasi online bank BCB) kerana kad 

yang saya gunakan adalah BCB Mastercard debit card. 

 

Login ke akaun Channel-e anda dan klik Accounts Enquiry. 

 

 

Kemudian klik View Transaction History. 

 

 

Pilih bahagian akaun kad debit anda seperti ini: 

 

 

 

 

Klik pada menu View Recent Transactions. Anda akan dipaparkan dengan statement 

transaksi bagi akaun kad debit anda. 

Langkah 5: 

Anda akan dapati ada satu transaksi bagi Paypal. 

 

 

Langkah 6: 

Catat atau ingat 4 digit nombor tersebut dan masuk ke akaun paypal anda. Di 

bahagian utama akaun paypal anda, klik menu Complete Expanded Use Enrollment. 

 

 

Langkah 7: 

Masukkan 4 digit tersebut di ruangan Expanded Used Number dan tekan Submit . 

 

Expanded Used Number 
( 4 digit ) – depan sekali 

� ��������������� �

Tahniah, anda berjaya mengesahkan kad debit anda bagi akaun paypal anda! 

 

 

 

* Sebanyak $1.95 USD akan diberikan kepada anda kembali apabila anda 

melakukan pembayaran / transaksi yang pertama (next PayPal payment you send). 

 

Kini, status anda sudah verified  dan akaun anda sudah memiliki ciri yang unlimited 

termasuklah anda boleh menerima pembayaran melalui kad kredit yang mana amat 

diperlukan oleh seorang usahawan internet. Tahniah sekali lagi! 

 

 

Sila semak emel anda. Paypal akan menghantar emel tahniah kepada anda sebaik 

sahaja proses mengesahkan kad kredit berjaya dilakukan. 

BAHAGIAN 4  

PROSES NAIK TARAF DARI AKAUN PERSONAL KE AKAUN PREM IER 

 

Bahagian ini adalah khusus untuk mereka yang sudah memiliki akaun Paypal, tetapi 

akaun mereka adalah jenis Personal . Akaun personal mempunyai beberapa ciri dan 

kelebihan sahaja. Ia adalah sesuai untuk mereka yang hanya sekadar ingin menjadi 

pembeli di internet dan bukan untuk tujuan perniagaan, serta menerima pembayaran 

dalam jumlah sedikit (limited). 

 

Namun, bagi seorang usahawan internet , jenis akaun yang digalakkan adalah 

sekurang-kurangnya akaun Premier selain jenis Business. Dengan memiliki akaun 

premier, anda akan memiliki beberapa ciri seperti membolehkan anda menerima 

pembayaran melalui kad kredit oleh pembeli anda secara online. Inilah tujuan utama 

kita memiliki akaun paypal iaitu untuk menerima pembayaran secara online melalui 

kad kredit. Lain-lain ciri dan kelebihan jenis akaun premier dan business anda boleh 

merujuk di laman web PayPal. 

 

Langkah 1: 

Di bahagian utama akaun PayPal anda, klik di menu Upgrade Account. 

 

 

Langkah 2: 

Akan dipaparkan page seperti ini. Klik butang Upgrade Now . 

Langkah 3: 

Anda dikehendaki memilih jenis akaun. Dalam kes ini, pilih jenis akaun Premier dan 

kemudian klik Continue. 

 

Langkah 4: 

Anda telah berjaya menaik-taraf jenis akaun personal anda kepada akaun premier. 

 

 

 

Klik View My Account . Di bahagian akaun anda, akan terpapar Premier Account. 

 

 

TAHNIAH! 

Anda telah memiliki kemudahan akaun paypal bagi membolehkan anda menerima 

pembayaran kad kredit dari pembeli anda! 

 

Info:  Segala maklumat adalah benar semasa dokumentasi ini diterbitkan. Sila rujuk 

pihak yang berkaitan atau laman web rasmi pihak yang terbabit untuk sebarang 

maklumat yang terkini. 

Sedikit Tips Mengenai Paypal: 

 

Mengeluarkan wang dari akaun PayPal 

Konsep asas paypal adalah kita boleh keluarkan duit di akaun paypal dengan 

melakukan transfer wang dari akaun paypal terus ke akaun bank. Namun, PayPal 

dan bank di Malaysia tiada ‘connection’ di antara satu sama lain disebabkan polisi 

bank negara (setakat yang saya tahu). Maka, kita di Malaysia tidak dapat terus 

mengeluarkan wang dari akaun paypal kita terus ke akaun bank seperti negara lain 

seperti US dan Singapura. 

 

Namun, kita patut bersyukur kerana kita masih lagi boleh menggunakan aplikasi 

paypal ini berbanding sesetengah negara yang terus tidak diterima oleh paypal. 

 

Terdapat beberapa cara yang boleh anda lakukan untuk keluarkan wang dari akaun 

paypal. Antaranya: 

 

1. Membuka akaun bank di Singapura atau bank US 

2. Membuat pertukaran nilai dengan trader 

3. Menggunakan wang yang ada di akaun paypal untuk membeli di internet 

 

Namun, walau apa cara sekalipun yang anda gunakan, ia mempunyai pro dan kontra 

tersendiri. Untuk mengetahui cara pertama dan lain-lain, anda boleh mendapatkan 

ebook Chapter-M tulisan Gobala Krishnan yang berharga RM47 sahaja. Terdapat 

versi Bahasa Melayu dan Inggeris. Pendapat saya, dengan mengetahui pelbagai 

cara, pandangan dan pengetahuan kita akan lebih meluas. Untuk mendapatkan 

Chapter-M, klik link ini: Ebook Chapter-M. 

 

Pandangan Peribadi Saya:  Cadangan terbaik adalah membuka akaun bank di 

Singapura iaitu di bank DBS Bank. Selain membuka akaun simpanan di bank 

tersebut, anda juga boleh mendapatkan sekali kad debit mereka (sama juga seperti 

Public Bank). Gobala Krishnan menceritakan dari awal sampai akhir bagaimana 

berurusan dengan pihak bank DBS. Jika anda benar-benar serius dan begitu 

komited dengan perniagaan internet dan mahu mengeluarkan wang dari PayPal, 

maka jalan terbaik bagi saya adalah membuka akaun bank simpanan peribadi di 

bank DBS. Anda boleh mengaktifkan akaun paypal anda dengan menggunakan kad 

debit bank tersebut. Dapatkan ebook Chapter-M  untuk langkah yang lebih jelas. 

Penggunaan Paypal 

Walaupun paypal merupakan satu aplikasi pembayaran elektronik yang meluas 

digunakan di dunia, namun anda perlu tahu, paypal begitu sensitif sekali . 

Maksudnya di sini, mereka boleh membekukan akaun anda bila-bila masa sahaja 

dengan ‘sesuka hati’ mereka tanpa perlu memaklumkan atau berbincang dengan 

anda terlebih dahulu. Ada banyak sebab, namun di sini saya akan menyenaraikan 

beberapa tip yang perlu kita amalkan agar wang di dalam akaun paypal kita tidak 

hangus begitu sahaja.  

 

1. Jangan tertipu dengan emel. Jika anda menerima emel yang menyuruh anda 

login ke akaun paypal, jangan sesekali klik link di emel tersebut. Biasanya 

paypal tidak akan menghantar emel sebegitu. Penipuan ini dilakukan oleh 

mereka yang ingin mendapatkan password akaun anda. Emel ini dikenali 

sebagai phishing email. Pastikan anda selalu masuk ke laman web paypal 

untuk mendapatkan berita sekuriti yang terkini kerana banyak tips dan 

langkah pencegahan di sana. Begitu juga jika ingin login ke akaun, pastikan 

login terus di laman web paypal, bukan melalui mana-mana link. 

 

2. Tip 1 di atas lebih kepada penipuan oleh pihak yang tidak bertanggungjawab. 

Manakala tip kedua ini pula lebih kepada paypal itu sendiri. Seperti yang 

dinyatakan, paypal begitu mudah membekukan akaun tanpa sebarang alasan 

yang kukuh. Mereka melakukan pembekuan itu atas alasan curiga dan 

sebagainya. Salah satu cara mudah agar anda tidak kehilangan wang akibat 

pembekuan akaun ialah, pastikan nilai di dalam akaun anda sentiasa di 

tahap minima atau sedikit . Keluarkan wang anda dari akaun paypal itu atau 

gunakan untuk pembelian. Jika akaun anda ada jumlah wang yang  besar 

dan tiba-tiba akaun dibekukan, anda akan rugi bukan? Ketahuilah, pihak 

paypal amat sukar untuk dibawa berbincang walaupun peratus untuk 

mendapatkan balik akaun anda itu masih ada. Namun, langkah awal juga 

perlu dilakukan. 

 

3. Mengapa paypal menyekat atau membekukan akaun kita? Salah satunya 

adalah kerana kita menggunakan paypal bagi tujuan yang terlarang terutama 

yang bertentangan dengan terma dan syarat (TOS - term of services) 

mereka. Antara yang tidak boleh anda lakukan adalah menggunakan paypal 

untuk urusan yang illegal (haram, tidak sah) seperti untuk program piramid, 

skim cepat kaya dan yang berkaitan dengannya. Malah termasuk MLM pun. 

Pokok pangkal di sini adalah, kita perlu menjadi pengguna yang bijak dan 

sentiasalah menambah pengetahuan kita di dalam penggunaan paypal atau apa 

sahaja aplikasi agar tidak menerima kesusahan samada akibat daripada pihak 

paypal sendiri, pihak ke-3 atau disebabkan oleh tangan kita sendiri. 

 

Akhir kata, anda boleh mendapatkan pelbagai tip dan panduan di laman web paypal 

itu sendiri selain mendapatkan daripada pihak lain yang tahu dan berpengalaman. 

InsyaAllah, jika anda mendapatkan ebook ini melalui laman web saya, anda akan 

mendapat panduan-panduan lain yang berkaitan dengan paypal dari masa ke 

semasa. 

 

Sekian, wassalam. 

 

ikhlas, 

mohd zulfadli a.k.a smartzul 

http://www.smartusaha.com 

PS. Lawati blog smartusaha.com yang sentiasa dikemas-kini setiap hari. Penuh 

dengan penulisan mengenai perniagaan dan keusahawanan internet. 

 

PPS. Jika anda mendapatkan ebook ini bukan melalui laman web smartusaha.com, 

sila daftarkan diri di http://www.smartusaha.com/news untuk mendapatkan panduan 

mengenai paypal dari semasa ke semasa, di samping anda akan mendapat pelbagai 

info, bonus dan tawaran menarik daripada smartusaha.com. 


